
 
Ciorclán Uimh. 0055/2010 

 
Chuig : Údaráis Bainistíochta na scoileanna uile SEACHAS 24 SCOILEANNA 
AN TIONSCADAIL MATA 
 
Siollabais athbhreithnithe don Mhatamaitic don Teastas Sóisearach agus don 
Ardteistiméireacht – Tionscadal Mata a Phríomhshruthú insna scoileanna uile 
 
Eisíodh Ciorclán 0024/2010 chuig na hiarbhunscoileanna i Márta 2010 ag cur in iúl 
go dtabharfaí isteach siollabais athbhreithnithe don Mhatamaitic, a bheidh ag tógáil ar 
obair an Tionscadail Mata, ar bhonn céimnithe, insna scoileanna uile, ag tosnú i Meán 
Fómhair 2010.  
  
Tabharfar isteach na siollabais athbhreithnithe de réir a chéile thar trí bliana agus 
cuimseoidh siad na cúig snáithe seo a leanas de churaclam na Matamaitice: 
 
Céim 1:  Snáithe 1 - Staitistic agus Dóchúlacht + Snáithe 2 – Céimseata agus 
Triantánacht  
Céim 2:  Snáithe 1+2+ Snáithe 3 – Uimhir + Snáithe 4 – Ailgéabar  
Céim 3:  Snáitheanna 1+2+3+4+ Snáithe 5 - Feidhmeanna 
  
Tá an feidhmiú sceidealta mar atá leagtha amach thíos. 
 
Céim  Snáitheanna 

siollabas 
athraithe 
 

Tosnaíonn na 24 
scoileanna 
Tionscadail 
 

Seasann na 
24 
scoileanna 
Tionscadail 
na 
scrúduithe 
athraithe 

Tosnaíonn 
na 
scoileanna 
eile go léir 

Seasann na 
scoileanna 
eile go léir 
na 
scrúduithe 
athraithe  

1 Snáitheanna 
1-2 

M.Fómh 2008 JC 2011 
LC 2010 

M.Fómh  
2010 

JC 2013 
LC 2012 

2 Snáitheanna 
1-4 

M.Fómh 2009 JC 2012 
LC 2011 

M.Fómh  
2011 

JC 2014 
LC 2013 

3 Snáitheanna 
1-5 

M.Fómh 2010 JC 2013 
LC 2012 

M.Fómh  
2012 

JC 2015 
LC 2014 

 
Cóipeanna de na siollabais athbhreithnithe  
 
Tá cóipeanna crua de na siollabais athbhreithnithe á gcur amach go leithleach chuig 
na scoileanna uile i gcomhair Ardleibhéil, Gnáthleibhéil agus Bonnleibhéil don 
Teastas Sóisearach agus don Ardteistiméireacht. 
 



Tá feidhm ag na siollabais seo  
 
(a)  i leith gach scoile seachas 24 scoileanna an Tionscadail Mata agus 
(b)  i leith na gcohórt atá ag seasamh scrúduithe sa Teastas Sóisearach i 2013 agus 
san  Ardteistiméireacht i 2012 agus dóibh sin amháin. 
  
Cuimsíonn na siollabais seo ábhar Snáitheanna 1 agus 2 a úsáideadh insna cláir 
forbartha proifisiúnta a soláthraíodh do mhúinteoirí i 2009/10, maraon leis na topaicí 
eile atá gan athrú ón siollabas a bhíodh ann.  Nótáil led thoil, áfach, an fonóta mar seo 
a leanas ar leathanach 22 de shiollabas na hArdteistiméireachta:- 
 

In the examination, candidates will have the option of answering a question on the 
synthetic geometry set out here, or answering a problem-solving question based on 
the geometrical results from the corresponding syllabus level at Junior Certificate. 
This option will apply for a three year period only for candidates sitting the Leaving 
Certificate examination in June 2012, 2013 and 2014. There will be no choice after 
that.  
  

Is é an fáth go bhfuiltear ag soláthar rogha breise sa réimse seo ar feadh na tréimhse 
tosaigh ná gur gá am agus spás breise chun na mic léinn Ardteistiméireachta seo a 
chúiteamh as gan staidéar a bheith déanta acu ar an siollabas athbhreithnithe agus gan 
taithí a bheith faighte acu ar an gcur chuige a mholtar don mhúineadh agus don 
fhoghlaim agus iad sa timthriall shóisearach. 
    
Tá sé ar intinn siollabais athbhreithnithe a eisiúint gach bliain mar gheall ar fheidhmiú 
céimnithe an chláir.  Is ceart cúram speisialta a ghlacadh chun deimhin a 
dhéanamh de go n-úsáidtear i gcás gach grúpa ranga an siollabas is cuí don 
bhliain ina seasfaidh siad an scrúdú.  Is ceart cóipeanna de na siollabais do na 
grúpaí cuí bliana scrúdaithe a choimeád sa scoil go dtí go mbíonn timthriall an 
fheidhmithe críochnaithe.  Beidh siad ar fáil chomh maith ar www.ncca.ie. 
  
Leanfaidh www.projectmaths.ie agus www.ncca.ie/projectmaths orthu ag soláthar 
acmhainní agus eolas nuashonraithe faoi fhorbairtí atá ag teacht chun cinn, agus 
fanfaidh Foireann Forbartha an Tionscadail Mata a óstálann Ionad Oideachais Dhroim 
Conrach i dteagmháil leis na scoileanna uile maidir le deiseanna chun forbartha 
proifisiúnta.  Mairfidh an clár tacaíochta go dtí 2013 ar a laghad. 
 
Ba mhór agam dá gcuirfeá an ciorclán seo ar a súile do na múinteoirí matamaitice uile 
sa scoil.   
 
Bheinn buíoch díot chomh maith ach cóip den chiorclán seo a sholáthar d’ionadaithe 
cuí na dtuismitheoirí agus na múinteoirí lena gcur ar aghaidh do thuismitheoirí agus 
múinteoirí aonair. 
 
Margaret Kelly 
Príomhoifigeach  
Rannóg Pholasaí Cáilíochtaí, Curaclaim agus Measúnachta 
  Meán Fómhair 2010  

